
CASOPIS IZLAZI TROMJESECNO
Rukopisi, fotosi i diskete se ne vracaju!

Sarajevo, 29. juni 2009.

Napomena: U proslom broju Novog muallima objavljen je tekst pod nazivom
MEDRESA, prof. dr. Hilme Neimarlije, s greSkom u nadnaslovu teksta “Rije¢
na svecanosti u Gazi Husrev-begovoj medresi 8. janura 2009.” (str. 14.)

U nadnaslovu je trebalo pisati “Rije¢ na svecanosti u Gazi Husrev-begovoj
medresi 8. janura 2008

Izvinjavamo se cjenjenom autoru i ¢itaocima.

Proteklog mjeseca u Sarajevu je boravio Hans Kiing, ¢uveni teolog i najistaknutiji zastupnik
ekumenizma i projekta svjetski ethos za svjetsku politiku i svjetsko gospodarstvo. Na uprili¢enim promo-
cijama njegovih ideja i knjiga, pored Kiinga svoja zapazanja o svjetskom ethosu za svjetsku politiku i za
svjetsko gospodarstvo iznijeli su eminentni bosanskohercegovacki intelektualci. Projekt svjetski ethos
visestruko je izazovan, poticajan i zanimljiv. U svojim knjigama i obrac¢anjima Kiing pledira za izgradnju
jedne nove, eticki zasnovane zajednice drzava, koja bi kao bitna nacela svoga politickog i ekonomskog
djelovanja primjenjivala minimum opce usvojenih etickih propisa koje su zajednicke pripadnicima svih
monoteistickih religija. Projekt svjetski ethos za svjetsku politiku i gospodarstvo ne zagovara brisanje
i reduciranje dogmatskih posebnosti i razlika medu razli¢itim vjerama i kulturama. U tom projektu svi
zadrzavamo svoje vjerske i kulturne identitete, ali se svi pojedinacno sa etickim zalihama iz vlastitih tra-
dicija ukljuc¢ujemo u profiliranje jednog moralnijeg, pravednijeg i odrzivijeg Zivota na zemlji.

S obzirom na globalnu vaznost ovakvih ideja, odlucili smo da Vas u ovom broju casopisa ,Novi
muallim” pobliZze upoznamo sa intencijom i sadrzajem projekta svjetski ethos za svjetsku politiku i gos-
podarstvo. U rubrici ,Forum” imate priliku Citati razmatranja ovog projekta u teorijskom i iskustvenom
pogledu nasih istaknutih intelektualaca. U svojoj knjizi Svjetski ethos za svjetsko gospodarstvo Hans Kiing
¢e, izmedu ostaloga, naglasiti razloge isticanja vjerskog i duhovnog izvorista za glavni ,rezervoar” iz
kojeg se nadahnjuje ideja svjetskog ethosa. Vjere i vjerska ucenja su, po Kiingovom misljenju, uprkos
devijantnim razdobljima i zloupotrebama vjerskih institucija, pokazale da posjeduju nerazorive duhov-
ne snage i veliki su vjerski uzori Covjecanstva Zivjeli ethos. Duhovni autoritet koji isijava iz jednog Budhe,
Konfucija, Isusa Krista ili Muhammeda a. s. nemoguce je nadomijestiti autoritetom bilo kojeg drzavnika
ili filozofa. Projekt svjetski ethos za politiku i gospodarstvo polazi od ¢injenice da postujuci temeljne
eticke vrijednosti: strahopostovanje pred zivotom, ljudskost, uzajamnost, nenasilje, pravednost, snos-
ljivost, partnerstvo i dr., Covje¢anstvo nuzno dolazi do osjecaja za odgovornost. Ta odgovornost se prije
svega odnosi ha odgovornost za zivot u punom smislu te rijeci: za zivot ljudi, biljaka, Zivotinja. . . To je
ujedno i odgovornost za dolazece generacije i budu¢nost. To je, najzad, odgovornost za opstanak co-
vjeka i zivota na zemlji

Globalni ethos kojeg konzistentno i logicki koherentno zagovara Kiing polazi od stanovista da
je etika odgovornosti potpuno moguca i djelotvorna sa uvidom u ogranicene i iznevjerene moci filo-
zofije, znanosti i tehnike. Eticki utemeljena saglasnost na globalnom nivou osigurala bi miran i siguran
Zivot na nasem planetu. Prednosti ovog projekta sadrzane su u ¢injenici da svjetski ethos ne diktira nove
vrijednosti, ne zagovara pod plastom globalizacije ili borbe za ljudska prava novi oblik hegemonije i
imperijalizma. Svjetski ethos kao otvoreni sistem ukljucuje privrzenost neupitnim i svim ljudima zajed-
ni¢kim vrijednostima i ,kao takav, ovaj projekat ostaje privlacan i poticajan za sve pojedince, skupine
i zajednice koji smatraju da u politickom i ekonomskom djelovanju temeljni cilj i mjerilo ispravnoga
trabaju biti moral i etika, a ne profit, korist i interes.

